
KHUTBAH PERTAMA 

َ القَْآئلََ   :الحْمَْدُ لَِلّه

هَا   يُّ
َ
أ هذَينَ يََٰٓ تَخوُنوُاْ    ٱل لاَ  َ ءَامَنُواْ  تَعۡلَمُونَ    ٱلرهسُولَ وَ   ٱلِلّه نتُمۡ 

َ
وَأ َٰنََٰتكَُمۡ  مَ

َ
أ وَتَخوُنوُٓاْ 

 ) 27:الأنفال ( ٢٧

 

إِلَا   إِلَََ  لََ  نْ 
َ
أ شْهَدُ 

َ
ُ أ لََُ   اللّا يكَ  شََِ لََ  عَبدُْهُ   ،وحَْدَهُ  دًا  مُُمَا سَيِّدَناَ  نا 

َ
أ شْهَدُ 

َ
وَأ

د   مُُمَا وشََفِيعِناَ  حَبِيبِناَ  عََلَ  وَبَاركِْ  وسََلِّمْ  صَلِّ  اللاهُما  نبِْياَءِ    ،وَرسَُولَُُ. 
َ
الْْ شََْفِ 

َ
أ

جَْْعِيَ  ،وَالمُْرسَْلِيَ 
َ
ينِ.  ،وعَََلَ آلَِِ وصََحْبِهِ أ  وَالتاابعِِيَ لهَُمْ بإَحِْسَان  إلََِ يوَْمِ الدِّ

 

ا بَعْدُ  ما
َ
وصِْيكُمْ وَإِياايَ   ،أ

ُ
هَا المُْسْلِمُونَ أ يُّ

َ
 . بتِقَْوَى اللّا أ

تَعَالََ:  فَ  هَا  قَالَ  يُّ
َ
ينَ ٱ يََٰٓأ ِ ْ ٱءَامَنوُاْ    لَّا َ ٱ   تاقُوا تُقَاتهِِ   للّا نتمُ    ۦحَقا 

َ
وَأ إِلَا  تَمُوتُنا  وَلََ 

 لمُِون ۡ  مُّس
  

SIDANG JUMAAT YANG DIRAHMATI ALLAH SWT SEKALIAN, 

Saya berpesan kepada diri saya dan sidang jumaat sekalian, supaya kita 

bersama-sama berusaha meningkatkan ketakwaan kepada Allah SWT, 

dengan sebenar-benar takwa. Marilah kita hayati makna takwa yang 

hakiki, iaitu melaksanakan segala perintah-Nya dan menjauhi setiap 

larangan-Nya. Sesungguhnya, berjayalah orang-orang yang bertakwa 

dengan mendapat kebahagiaan di dunia dan akhirat. Tajuk khutbah 

jumaat pada kali ini ialah: “Amanah: Janji Hamba Kepada Allah”.  

 

SIDANG JUMAAT YANG BERBAHAGIA, 

Mari kita hayati firman Allah SWT dalam surah al-Ahzab ayat 72:- 

عَرضَۡنَا   مَانةََ ٱإنَها 
َ
َٰتَ ٱعلَىَ    لأۡ َٰوَ مَ رۡضَ ٱ وَ   لسه

َ
شۡفَقۡنَ    لجَۡبَالَ ٱ وَ   لأۡ

َ
وَأ يَحۡمَلۡنَهَا  ن 

َ
أ بَينَۡ 

َ
فَأ

 ٧٢كَانَ ظَلوُمٗا جَهُولاٗ ۥإنَههُ   لإۡنَسََٰنُ  ٱمَنۡهَا وَحَملََهَا 
 

Maksudnya: “Sesungguhnya Kami telah kemukakan tanggungjawab 

amanah (Kami) kepada langit dan bumi serta gunung-ganang (untuk 

memikulnya), maka mereka enggan memikulnya dan bimbang tidak dapat 

menyempurnakannya (kerana tidak ada pada mereka persediaan untuk 

memikulnya); dan (pada ketika itu) manusia (dengan persediaan yang 

ada padanya) sanggup memikulnya. (Ingatlah) sesungguhnya tabiat 

kebanyakan manusia adalah suka melakukan kezaliman dan suka pula 

membuat perkara-perkara yang tidak patut dikerjakan.” 

 

Dalam tafsir Ibn Kathir, maksud amanah daripada ayat yang dibacakan 

tadi ialah bebanan kepada manusia untuk menerima pelbagai perintah 

daripada Allah SWT, sama ada dalam bentuk larangan atau pun suruhan. 

Jika seorang hamba itu mentaati Allah, maka dia akan diberikan pahala. 

Namun sekiranya dia ingkar, maka azab Allah akan menimpanya.  

 

SIDANG JEMAAH JUMAAT SEKALIAN, 

Amanah mentaati Allah amat besar nilainya. Allah SWT telah 

menawarkan amanah kepada makhluk yang lebih besar daripada kita, 

namun mereka menolaknya. Langit enggan, bumi tidak sanggup dan 

gunung ganang menolak. Tetapi manusia sanggup menerimanya, lalu 

kita pun berjalan di atas muka bumi ini dengan janji dan amanah yang 

telah lama kita lupakan. Kita sering terleka akan maksud amanah yang 

begitu luas, merangkumi keseluruhan aspek kehidupan kita. Syeikh 

Ahmad Mustafa al-Maraghi membahagikan amanah kepada tiga 

bahagian, iaitu; 

Pertama: Amanah manusia terhadap Tuhannya. Ia merujuk kepada 

semua ketentuan Allah yang harus dipelihara seperti melaksanakan 

semua perintah Allah dan meninggalkan segala larangan-Nya.  

 

Kedua: Amanah manusia terhadap dirinya sendiri. Ia bermaksud 

melaksanakan sesuatu dengan sebaik mungkin dan bermanfaat bagi 

dirinya sama ada dalam urusan agama mahupun urusan dunia. Seperti 

memakan makanan yang sihat, selamat dan halal, tidak mengambil 

bahan-bahan yang boleh membahayakan kesihatan seperti dadah dan 

menjauhi perkara yang sia-sia. 

 

Ketiga: Amanah manusia kepada orang lain. Ia merujuk kepada 

perkara muamalat atau hubungan sosial sesama manusia. Antaranya 

ialah berlaku adil sebagai pemimpin, menjaga lisan dalam komunikasi, 

bertanggungjawab kepada keluarga, jujur menyampaikan ilmu, 

berintegriti dalam pekerjaan dan seumpamanya.  

 

Tiga bentuk amanah tersebut dijalankan secara seiring dan menjadi satu 

pakej amalan yang tidak dapat dipisahkan. Sebagai umat Islam, menjadi 

kewajipan kita untuk memahami, mentaati dan menghayati akan ketiga-

tiga bahagian amanah yang disebutkan tadi. Malangnya pada hari ini, 

terdapat sebahagian umat Islam yang sering kali mengkhianati amanah 

tersebut. Manusia mudah lupa akan janji-janjinya. Maka Allah SWT 

mengingatkan kita akan larangan mengkhianati amanah. Sebagaimana 

firman Allah SWT dalam surah al-Anfal ayat 27 yang dibacakan pada awal 

khutbah tadi: 

هَا  يُّ
َ
أ هذَينَ ٱيََٰٓ َ ٱءَامَنُواْ لاَ تَخوُنوُاْ  ل نتُمۡ تَعۡلمَُونَ   لرهسُولَ ٱ وَ  لِلّه

َ
مََٰنََٰتكَُمۡ وَأ

َ
 ٢٧ وَتَخوُنوُٓاْ أ

Maksudnya: “Wahai orang-orang yang beriman! Janganlah kamu 

mengkhianati (amanah) Allah dan Rasul-Nya, dan (janganlah) kamu 

mengkhianati amanah-amanah kamu, sedang kamu mengetahui 

(salahnya).” 

 

SIDANG JUMAAT YANG DIREDAI ALLAH, 

Nilai amanah memang menjadi salah satu ciri khas penting dalam ajaran 

Islam. Amanah berarti kepercayaan atau tanggungjawab yang harus 

dipelihara dan ditunaikan dengan sebaik-baiknya, baik dalam hubungan 

dengan Allah SWT mahupun dengan sesama manusia. Hal ini 

sepertimana sabda Baginda dalam sebuah hadis daripada Anas bin Malik 

RA berkata; Nabi SAW tidak pernah berkhutbah di hadapan kami kecuali 

Baginda mengatakan: “Tidak sempurna keimanan bagi orang yang tidak 

amanah, dan tidak sempurna agama seseorang bagi yang tidak 

memenuhi janji.” (HR Ahmad) 

 

Hadis ini jelas menyatakan bahawa sesiapa yang menjaga amanah, maka 

dia turut menjaga agamanya. Sebaliknya, sesiapa yang mengkhianati 

amanah, dia telah meruntuhkan tiang keimanannya. Lebih buruk daripada 

itu, pengkhianatan amanah bukan sahaja memberi kesan kepada diri 

sendiri, bahkan turut mencemari masyarakat secara keseluruhan. 

Akibatnya, akan lahir pemimpin yang zalim, wujud pengabaian 

tanggungjawab dalam institusi keluarga, pekerja yang menipu majikan, 

serta kemunculan golongan yang memperalatkan agama demi 

kepentingan peribadi. 

 

SIDANG JEMAAH JUMAAT SEKALIAN, 

Tidak ada seorang Muslim yang waras akalnya ingin hidup dalam 

suasana kekacauan dan kerosakan. Justeru, marilah kita kembali kepada 

fitrah jiwa yang menjaga amanah dan menjadi insan yang dipercayai. 

Antara langkah-langkah untuk membentuk diri menjadi insan yang 

beramanah ialah: 

 

Pertama: Sentiasa bermuhasabah diri dan bertaubat. 

Setiap hari yang kita lalui merupakan peluang untuk bermuhasabah dan 

bertaubat. Gunakan kesempatan ini sebaik mungkin kerana kita tidak tahu 

bilakah ajal akan menjemput. Ingatlah bahawa setiap amanah akan 

dipersoalkan di akhirat kelak. 

 

Kedua: Melatih sifat jujur dalam diri. 

Kejujuran adalah sifat yang mulia. Kita boleh mula dengan menjaga lisan 

seperti berkata benar, tidak menyembunyikan fakta dan meninggalkan 

ucapan yang sia-sia. Dalam perbuatan pula, kita boleh melatih diri untuk 

menepati masa, tidak ‘curi tulang’ ketika bekerja, dan menjalankan 

tugasan dengan penuh integriti. 

 

Ketiga: Tunaikan janji dan jangan bertangguh dalam perkara 

kewajipan. 

Apabila kita berjanji, tunaikan janji dengan segera. Jangan hanya manis 

di mulut, tapi kosong dalam tindakan. Hal ini termasuk juga dalam 

menunaikan kewajipan seperti melangsaikan hutang. Apabila seseorang 

memiliki hutang yang belum ditunaikan, maka hendaklah ia 

mengutamakan pelunasannya dengan segera, tanpa menunda dan tanpa 

mengabaikan kewajipan tersebut, kerana hutang adalah amanah yang 

wajib dipenuhi. 

 

Keempat: Sentiasa meminta petunjuk daripada Allah SWT 

Sebagai seorang Muslim, kita memohon petunjuk dan hidayah daripada 

Allah sekurang-kurangnya 17 kali sehari dalam solat. Dalam ayat ke-6 

surah al-Fatihah yang sering kita bacakan:- 

َٰطَ ٱ  هۡدَناَٱ رَ َ  ٦لمُۡسۡتَقَيمَ ٱ لص 

Maksudnya: “Tunjukilah kami jalan yang lurus.” 

 

Kita insan yang lemah dan penuh kekurangan. Oleh itu, jangan berhenti 

berharap dan berdoa agar Allah sentiasa membimbing kita dalam 

menjaga amanah dan menjalani hidup dengan penuh kejujuran.  

 

SIDANG JUMAAT YANG DIKASIHI ALLAH SEKALIAN, 

Khatib sekali lagi ingin mengingatkan agar marilah kita memperbaharui 

tekad untuk menjadi umat yang menjaga amanah demi kebaikan diri, 

keluarga, masyarakat dan negara.  Jadikanlah hari ini sebagai momentum 

awal untuk kita melakukan perubahan diri menuju peribadi mukmin yang 

senantiasa memelihara amanah serta menjauhi segala bentuk 

pengkhianatan. Semoga kita tergolong dalam kalangan orang yang 

berpegang teguh kepada amanah dan beroleh kejayaan. Firman Allah 

SWT dalam surah al-Mukminun ayat 8 hingga 11:- 

هذَينَ ٱ وَ  َٰعُونَ   ل َٰنََٰتهََمۡ وعََهۡدَهمَۡ رَ مَ
َ
هذَينَ ٱ وَ   ٨هُمۡ لأَ َٰتهََمۡ يُحاَفظَُونَ   ل علَىََٰ صَلَوَ   ٩هُمۡ 

وْلََٰٓئكََ هُمُ 
ُ
َٰرثَوُنَ ٱأ هذَينَ ٱ ١٠لوَۡ َٰلدَُونَ   لفۡرَۡدَوۡسَ ٱيرََثوُنَ   ل  ١١هُمۡ فيَهَا خَ

 

Maksudnya: “Dan mereka yang menjaga amanah dan janjinya. Dan 

mereka yang tetap memelihara sembahyangnya. Mereka itulah orang-

orang yang berhak mewarisi. Yang akan mewarisi Syurga Firdaus; 

mereka kekal di dalamnya.” 

 

ُ باَركََ   العَْظِيمِ اللّا باِلقُْرْآنِ  وَلكَُمْ  لَِ  الْْياَتِ    ،  مِنَ  فِيهِ  بمَِا  وَإِيااكُمْ  وَنَفَعَنِِ 

كْرِ الْْكَِيمِ  قوُلُ قوَْلِِ    ،وَالَِّّ
َ
مِيعُ العَْلِيمُ. أ وَتَقَبالَ مِنِِّ وَمِنكُْمْ تلََِوَتهَُ إِناهُ هُوَ السا

سْتغَْفِرُ  
َ
َ هَذَا وَأ العَْظِيمَ لَِ وَلكَُمْ وَلسَِائرِِ المُْسْلِمِيَ وَالمُْسْلِمَاتِ وَالمُْؤْمِنِيَ    اللّا

مْوَاتِ  ،وَالمُْؤْمِناَتِ 
َ
حْياَءِ مِنهُْمْ وَالْْ

َ
 فاَسْتغَْفِرُوهُ إِناهُ هُوَ الغَْفُورُ الراحِيمُ.   ،الْْ

 تيكس خطبة كدوا 
 
 

العَْالمََيَ  َ رَب َ  دَنََ مُحَمه   ،اَلحَْمْدُ لَِلّه ي َ لَامُ علَََ س َ لَاةُ وَالسه ابَهَ    ،دوَالصه آ لََِ وَآَصَْْ وَعلَََ 

يْنَ.  يعَ آَجَْ  َ لََ يوَْمَ ال 
ِ
حْسَانٍ ا

ِ
 وَمَنْ تبََعَهُمْ بَِ

ُ وَحْدَهُ لَا شَََيكَْ لَُِ  لاه الِلّه
ِ
لََِ ا
ِ
.   ، آَشْهَدُ اَنْ لاه ا دًا عَبْدُهُ وَرَسُوْلُُِ دَنََ مُحَمه ي َ  وَآَشْهَدُ آَنه س َ

ا بعَْدُ  َ   ، آَمه َ آَمَرَكُُْ بَأمَْرٍ عَظَيٍ   ،فيَاَ عَبَادَ الِلّه َ حَقه تقُاَتَهَ وَاعْلمَُوا آَنه الِلّه هقُوا الِلّه آَمَرَكُُْ   ، اَت

هَ الْكَرَيَْ  هسْلَيَْ علَََ نبََي َ لَاةَ وَالت ُ تعََالََ: ، بَِلصه  فقَاَلَ الِلّه

وَسَل َمُواْ  علَيَۡهَ  صَلُّواْ  ءَامَنوُاْ  ينَ  َ لَّه
 
آ اَ  َٰٓأيَُُّّ يَ    ِّۚ لنهبَ َ

 
آ يصَُلُّونَ علَََ  َٰٓئَكَتهَُۥ  وَمَلَ    َ لِلّه

 
آ نه 
ِ
تسَۡلَيماً     ا

دٍ . دَنََ مُحَمه ي َ دٍ وَعلَََ آ لَ س َ دَنََ مُحَمه ي َ ههُمه صَل َ علَََ س َ بْرَاهَيَ    ،الل
ِ
دَنََ ا ي َ كََمَ صَلهيْتَ علَََ س َ

بْرَاهَيَ 
ِ
دَنََ ا ي َ دٍ ، وَعلَََ آ لَ س َ دَنََ مُحَمه ي َ دٍ وَعلَََ آ لَ س َ دَنََ مُحَمه ي َ كََمَ بَِرَكْتَ   وَبَِرَكْ علَََ س َ

بْرَاهَيَ 
ِ
دَنََ ا ي َ بْرَاهَيَ وَعلَََ آ لَ س َ

ِ
دَنََ ا ي َ جَيْدٌ.  علَََ س َ يْدٌ مه هكَ حَََ  فَِ العَْالمََيَْ اَن

َٰٓءَ    آَٰمَي يا رَبه العَلمََي.  ههُمه اغْفَرْ لَلمُْسْلَمَيَ وَالمُْسْلَمَاتَ وَالمُْؤْمَنَيَ وَالمُْؤْمَناَتَ الَأحْيأَ الل

ةَ  حه َ كَينةََ وَالص  لَامَةَ وَالسه كَةَ وَالهدََايةََ وَالسه ةَ وَالبَََْ حََْ ههُمه آَنْزَلَ الره ائمََةَ    مَنُْْمْ وَالَأمْوَاتَ. الل اله

  وَكَذَلََِ علَََ   ڠ اكو دڤرتوان    بكيندا يڠ  يڠ مها موليا سري ڤادوک  كباوه دول   علَََ مَلَكَناَ 

ئيَسَ الَأعْلََ فخَه  ةَ  . سابه  نكري توان يڠ تراوتام يڠ دڤرتوا    امَةَ الره ههُمه هَذَهَ البَْلَْْ وَاجْعَلَ الل

َٰٓمَنةًَ مُطْمَئَنهةً  َٰٓئَرَ بَلَادَ المُْسْلَمَيَ آ حَيٌ.  ،وَسَأ هكَ رَءُوفٌ الره ن
ِ
 ا

وَالفَْتََ  وَالمَْحَنَ  وَالفَْحْشَاءَ وَالمُْنْكَرَ  البَْلَاءَ وَالوَْبَِءَ  عَنها  ادْفعَْ  ههُمَ  وَمَا    ، اَلل مَنْْاَ  مَا ظَهَرَ 

ةً   ،بطََنَ  نََ هَذَا خَاصه ةً  ،مَنْ بلَََْ انَ المُْسْلَمَيَْ عاَمه ءٍ قدََيْرٌ.   ،وَمَنْ بلَُْْ هكَ علَََ كُ َ شََْ ن
ِ
 ا

 

Ya Allah, selamatkanlah saudara  kami yang dizalimi di bumi barakah 

Palestin, kasihani dan limpahkanlah Rahmat-Mu ke atas mereka. 

 

Ya Allah! Naungilah kehidupan, negeri dan juga negara kami. Hiasilah diri 

kami dengan sifat terpuji dan jauhi kami dari sifat yang keji. Jadikanlah 

kami dan keturunan kami orang-orang yang istiqamah mendirikan solat 

secara berjemaah, menunaikan zakat, berpuasa dalam bulan Ramadan, 

mengerjakan ibadah haji, mewakafkan harta dan berinfaq pada jalan yang 

Engkau redai. Sesungguhnya hanya kepada-Mu jua Ya Allah tempat kami 

mengadu dan memohon pertolongan. 

 

نةًَ وَقَناَ عذََابَ النهارَ. نةًَ وَفَِ الَأخَرَةَ حَس َ نيَْا حَس َ َٰٓتَناَ فَِ الُّ هناَ آ  رَب

 َ   ،عَبَادَ الِلّه

لمُۡنكَرَ  
 
لفَۡحۡشَآَٰءَ وَآ

 
لقُۡرۡبََٰ وَينَْۡىَ ٰ عَنَ آ

 
 ذَي آ

ِ
يتآََٰي

ِ
نَ وَا حۡسَ  

ِ
لۡا
 
لعَۡدۡلَ وَآ

 
َ يأَ مُۡرُ بَأ لِلّه

 
نه آ
ِ
ا

لبَۡغۡيَِّۚ يعََظُكُُۡ لعََلهكُُۡ تذََكهرُونَ 
 
  وَآ

َ فاَذْكُرُوا  وَاسْألَوُهُ مَنْ فضَْلََِ يعُْطَكُُْ   ،وَاشْكُرُوهُ علَََ نَعَمَهَ يزََدْ كُُْ  ،العَْظَيَْ يذَْكُرْكُُْ  الِلّه

كْرُ  َ وَلَََّ ُ يعَْلََُ مَا تصَْنعَُونَ.   ،آَكْبََُ  الِلّه وَالِلّه  

 

 
Disediakan dan diedar oleh: 

Bahagian Penyelidikan dan Informasi, Jabatan Hal Ehwal Agama Islam Negeri Sabah 

 

NOTA: 

Teks khutbah ini mengandungi potongan ayat-ayat al-Quran dan Hadis Rasulullah SAW. Mohon jaga dengan 

cermat dan tidak disepahkan. 

 

Sebarang pertanyaan atau maklum balas, sila hubungi 

Unit Penerbitan, Bahagian Penyelidikan dan Informasi, Jabatan Hal Ehwal Agama Islam Negeri Sabah 

Hubungi 088-522127/ jheains.penerbitan@gmail.com untuk sebarang pertanyaan/ maklumat lanjut. 

